
 
 

Ti has giu cletg! 
 
Aschia schein nus mintgaton: "Ti has giu 
cletg, che ti eis buca vegnius malsauns!" 
Mo, ei quei "mo" cletg, che nus duvrein? 
Sche ti das adatg e trais en la  
vestgadira adattada tenor l'aura, lu sas ti 
sperar, che ti vegnias buca malsauns. 
Mo era lu has ti buca 100% segirtad.  
 

Ei vesa ora, che ti stos tuttina 
haver cletg per restar  sauns! 
 

Speronza e cardientscha dattan 
ina "chemia" fetg optimistica. Era 
ils miedis dian, ch'ina buna vesta 
e tenuta optimistica gidan fetg al 
malsaun da puspei vegnir sauns.  
 

Ina vesta clara ed ina buna 
tenuta dattan fidonza pigl avegnir. 

Gest quei eis ei, che la cardientscha regala a nus: 
Sustegn e forza  ella veta quotidiana. 
 

Aschia eis ei era cun las benedicziuns. Sin l’ intercessiun 
da Nossadunna, da sogn Plasch ni da sontga Gada, 
mintga ga sefidein nus sin lur urbida che porta a nus quei, 
che nus savein era numnar "cletg". 

Sur Peter 
 
 
 
 
Il maletg davontier sesanfla ella caplutta da bara a Falera. 
 

 
Sera da bibla – Themenabend 
 

Seit letztem Herbst haben wir in den Bibelabenden 
verschiedene aktuelle Themen angeschaut und diskutiert, 
wobei uns einiges klar(er) geworden ist. 
Diesen Monat, am 24. Februar um 20.15 Uhr in Falera, 
wollen wir nicht das Minarettverbot behandeln, auch nicht 
das Verbot von "Stille Nacht, heilige Nacht..." wie an den 
Zürcher Schulen, sondern über den Sinn und Unsinn der 
dadurch ausgelösten Kontroversen. Hat die Art und Weise 
solcher Verbote einen Platz in unserem christlich 
geprägten Land? In unserem christlichen Glauben? 
Auf Ihr Interesse  und auf eine zahlreiche Teilnahme freue 
ich mich. 
 
 
Il temps da Cureisma  
 

entscheiva cun mesjamna dalla tschendra ils 17 da fevrer. 
L’acziun svizra dall’Unfrenda Cureisma 2010 vul 
sensibilisar nus tuts per la tematica:  
Tuts han il dretg sin nutriment, frenei il commerci  
malgest! 
Duront il temps da Cureisma essan nus envidai da 
reflectar davart il fundament da tuts dretgs humans, il 
dretg sin nutriment, ch’ei periclitaus grondamein entras 
reglas globalas dil commerci.  
 

Ils sacs d'unfrenda da Cureisma 
retscheveis Vus cun il fegl parochial dil 
meins da mars. 
 
 
 
 
 



 
Communiun dils malsauns:  
                        Mesjamna, ils 10-02-2010 suentermiezdi   
 
Benedicziuns dallas candeilas 
La benedicziun dallas candeilas fa endamen a nus la 
glisch che Dieus possi dar a nus sin nossas vias dalla veta 
ch’ein meinsvart stgiras e stunclentusas. Beinvegni a tuts 
tier ils survetschs divins cun la benedicziun. 
 
La benedicziun dil culiez 
En regurdientscha da s. Plasch implorein nus agid da Diu 
per il beinesser da tgierp e dall’olma. La benedicziun ei ina 
supplica ch’exprima nossa fidonza en Diu ed en siu agid 
en mintga situaziun dalla veta.  
 
Benedicziun dil culiez per ils affons e lur mummas , 
cordial invit per mesjamna, ils 03 da fevrer 2010 allas 
16.00h en baselgia.  
 
 
Ils treis sogns Retgs 
In cordial Dieus paghi alla gruppa dils treis sogns Retgs ed 
a tuttas gidontras e tuts gidonters che han collaborau per 
possibilitar il cant dils Retgs e la sentupada denter 
convischins e convischinas els quartiers da nossa 
vischnaunca e pleiv.  
In engraziament era a tuts donaturs. Il recav munta 
sustegn e curascha per « Cristo Obrero » da continuar cun 
lur engaschi a Peru. 
 
 

 

 Informaziuns per Falera   

 
Communiun dils malsauns:  
   Gievgia, ils 04-02-2010 suentermiezdi 
   Gievgia, ils 18-02-2010 suentermiezdi  
 
Benedicziun dil culiez per ils affons e lur mummas,  
cordial invit per mardis, ils 2 da fevrer 2010 allas 16.00h 
en baselgia. 
 
Benedicziun da s. Plasch 
Sin l’intercessiun da s. Plasch regali Dieus a ti sanadad e 
preservi tei da tut quei che donnegia tiu tgierp e ti’olma. 
Sin l’intercessiun da s. Gada preservi Dieus nus da fiug e 
disgrazia e detti a nus quei che nus basignein per viver. 
 
Ils treis sogns Retgs 
Cordial engraziament als treis s. Retgs e lur scolasts per il 
cant. Il recav van en favur d’ina casa d’affons a Brasilia 
che vegn sustenida dalla Claustra da Glion anora.  
 
Aduraziun 40 uras 
Per l'emprema dumengia da Cureisma essas Vus 
cordialmein envidai tier l’ aduraziun communabla avon il 
Sontgissim: 
 

09.00h   S. Messa dalla dumengia 
09.45h  - 10.30h Francrengia/Plaunca/Chistiala 
10.30h  - 11.15h Dual/Scarsalius/Giaus  
11.15h  - 12.00h Canal/Bigneras/Manduns 
12.00h  - 12.45h Paliu/Erliung/Crap Gries 
12.45h  - 13.30h Fontaunas/Stonas/Surjert 
13.30h  - 14.15h Bigliac/Gliendras/Encarna 
14.15h  Devoziun e reposiziun 

